
I. DISPOSICIONS XERAIS
CONSELLERIA DE SANIDADE

ORDE do 27 de xullo de 2020 pola que se establecen medidas de prevencion
para facer fronte a crise sanitaria ocasionada polo COVID-19 en relacién coa
chegada a Comunidade Auténoma de Galicia de persoas procedentes doutros
territorios.

O 11 de marzo de 2020, a Organizaciéon Mundial da Saude elevou a situacion de emer-
xencia de saude publica xerada pola expansién do coronavirus COVID-19 a nivel de pan-
demia internacional. Esta expansion esta a xerar unha crise sen precedentes recentes na
saude publica que afecta todos os sectores e individuos. As distintas administracions, or-
ganismos e institucions, nacionais e internacionais, tiveron que adoptar medidas drasticas
€ urxentes para a prevencion e loita contra esta pandemia.

Neste sentido, 0 13 de marzo de 2020, o Consello da Xunta de Galicia aprobou o Acordo
polo que se declarou a situacion de emerxencia sanitaria no territorio da Comunidade Auto-
noma de Galicia e activouse o Plan territorial de emerxencias de Galicia (Platerga) no seu
nivel IG (emerxencia de interese galego) como consecuencia da evolucién da epidemia do
coronavirus COVID-19, coa conseguinte asuncién da direccion do olan e de todas as acti-
vidades de emerxencia por parte do titular da Presidencia da Xunta de Galicia.

Posteriormente, mediante o Real decreto 463/2020, do 14 de marzo, declarouse o es-
tado de alarma para a xestién da situacion de crise sanitaria ocasionada polo COVID-19,
dentro das medidas previstas para facer fronte a situacion ocasionada pola extensiéon do
COVID-19. A declaracién afectou todo o territorio nacional e a sua duracion inicial foi de
quince dias naturais, ben que o estado de alarma foi obxecto de sucesivas prérrogas, au-
torizadas polo Congreso dos Deputados. Tras o periodo inicial de quince dias naturais € o
correspondente a primeira e a segunda prorrogas do estado de alarma, iniciouse, durante
a terceira prérroga, un proceso de reducion progresiva das medidas extraordinarias de
restricion da mobilidade, do contacto social e do exercicio de actividades inicialmente esta-
blecidas, en especial con motivo da aprobacion, polo Consello de Ministros na sua reunion
do 28 de abiril, do Plan para a transicion cara a unha nova normalidade, no cal se preveu
un proceso gradual de volta a normalidade dividido en catro fases: unha fase cero ou preli-
minar e tres fases de desescalada, diferenciadas en funcion das actividades permitidas en
cada unha delas, ata chegar a denominada «nova normalidade».

En aplicacion do artigo 6 do Real decreto 555/2020, do 5 de xufio, o Consello da Xunta
de Galicia, por Acordo do 12 de xufio de 2020, apreciou, como autoridade sanitaria, que
a Comunidade Autéonoma de Galicia, como unidade territorial, estaba en condicions de
superar a fase lll do Plan para a desescalada das medidas extraordinarias adoptadas
para facer fronte & pandemia do COVID-19 e, polo tanto, en condiciéns de entrar na «nova
normalidade». E mediante o Decreto da Presidencia da Xunta de Galicia 90/2020, do 13
de xuino, declarouse a superacion da fase lll do Plan para a desescalada das medidas
extraordinarias adoptadas para facer fronte 4 pandemia do COVID-19, aprobado mediante
o Acordo do Consello de Ministros do 28 de abril de 2020 e, polo tanto, a entrada na nova
normalidade, con efectos desde as 00.00 horas do dia 15 de xufio de 2020.

A superacion da dita fase Ill, ben que implicou que quedasen sen efecto as medidas ex-
traordinarias derivadas do estado de alarma, comportou e segue comportando a adopcion,
polas administraciéns competentes, das necesarias medidas de prevencion que permitan
seguir facendo fronte e controlando a pandemia, tendo en conta a subsistencia, ainda que
atenuada, dunha situacion de crise sanitaria.

Neste sentido, no ambito estatal ditouse o Real decreto lei 21/2020, do 9 de xufio, de
medidas urxentes de prevencion, contencion e coordinacién para facer fronte a crise sa-
nitaria ocasionada polo COVID-19, as cales, conforme o disposto no seu artigo 2, son de
aplicacion en todo o territorio nacional. Por outra banda, no seu artigo 4 establece que
todos os cidadans deberan adoptar as medidas necesarias para evitar a xeracion de riscos
de propagacion da enfermidade COVID-19, asi como a propia exposicion aos ditos riscos,
conforme o disposto no dito real decreto lei, deber de cautela e proteccion que sera igual-
mente exixible aos titulares de calquera actividade.

No ambito autondmico, a resposta a crise sanitaria que ainda subsiste foi, ademais do
mantemento da declaracion de situacion de emerxencia sanitaria efectuada mediante o
Acordo do Consello da Xunta do 13 de marzo de 2020, a adopcién de medidas de pre-
vencion.

Asi, mediante a Resoluciéon do 12 de xufio de 2020, da Secretaria Xeral Técnica da Con-
selleria de Sanidade, deuse publicidade do Acordo do Consello da Xunta de Galicia, do 12
de xufio de 2020, sobre medidas de prevencion necesarias para facer fronte a crise sanita-
ria ocasionada polo COVID-19, unha vez superada a fase Ill do Plan para a transicion cara
a unha nova normalidade. O obxecto deste acordo foi establecer as medidas de prevencion
necesarias para facer fronte a crise sanitaria ocasionada polo COVID-19, tras a superacion
da fase Ill do Plan para a transicién cara a unha nova normalidade e ata o levantamento da

declaracioén de situacion de emerxencia sanitaria de interese galego efectuada polo Acordo
do Consello da Xunta de Galicia do 13 de marzo de 2020.

Conforme o punto sexto do acordo, as medidas preventivas previstas nel seran obxecto
de seguimento e avaliacién continua co fin de garantir a sia adecuacién a evolucion da
situacion epidemioloxica e sanitaria. Para estes efectos, poderan ser obxecto de modifi-
cacién ou supresion mediante acordo do Consello da Xunta, por proposta da conselleria
competente en materia de sanidade. Neste sentido, por sucesivos acordos do Consello da
Xunta, do 25 de xuno, do 17 e do 24 de xullo de 2020, introducironse determinadas modifi-
cacions nas medidas de prevencion previstas no Acordo do 12 de xufio de 2020.

Ademais, no mesmo punto sexto do Acordo do 12 de xufo de 2020 preveuse que a
persoa titular da conselleria competente en materia de sanidade, como autoridade sani-
taria, podera adoptar as medidas necesarias para a aplicacion do dito acordo e podera
establecer, de acordo coa normativa aplicable e a vista da evolucién da situacion sanitaria,
todas aquelas medidas adicionais ou complementarias as previstas no acordo que sexan
necesarias.

Neste contexto, e a vista da evolucidén da situacion sanitaria, resulta necesario o esta-
blecemento de medidas complementarias as previstas no acordo indicado para facer fronte
aos riscos de xeracién de novos abrochos derivados da chegada a Comunidade Autonoma
de Galicia de persoas procedentes doutros territorios.

Asi, por unha banda, recéllense medidas concretas sobre o modo en que tales per-
soas deben cumprir coa obriga xeral de comunicar a existencia de sintomas compatibles
co COVID-19.

Por outra banda, establécense medidas especificas en relacién coas persoas que cheguen
a Comunidade Auténoma de Galicia despois de ter estado, dentro do periodo dos catorce
dias naturais anteriores a dita chegada, en territorios en que a alta incidencia do COVID-19 en
comparacion coa existente na Comunidade Autbnoma galega ou a ausencia de informacion
ou de datos fiables sobre a situaciéon epidemioldxica existente neles determina que a estadia
nos ditos territorios (ben por proceder deles ou ben por ter estado temporalmente neles) e a
sua chegada a Comunidade Autbnoma de Galicia cando ainda non transcorreu o periodo de
incubacion da infeccion implica un risco engadido para a saude publica que exixe a adop-
cion de medidas de prevencion especificas, consistentes na obriga de poér en cofiecemento
da autoridade sanitaria autonémica a sua chegada, subministrando os datos necesarios que

permitan facilitarlles a informacion e as recomendaciéns sanitarias que procedan, asi como
a adopcion, de ser necesario en atencion as circunstancias concorrentes e de acordo cos
principios de precaucion e de proporcionalidade que deben rexer as actuacions en materia de
saude publica, de medidas de seguimento ou control.

As medidas complementarias previstas nesta orde forman parte da estratexia autonémi-
ca de deteccion precoz, vixilancia e control do COVID-19, estratexia cuxo éxito vén deter-
minado pola identificacion precoz dos casos e a inmediata adopcién das oportunas medi-
das de control que impidan a difusién incontrolada da enfermidade. Tratase, polo tanto, de
medidas adoptadas ao abeiro da competencia autonémica en materia de sanidade interior
(artigo 33 do Estatuto de autonomia de Galicia), que tefien o seu fundamento normativo na
Lei organica 3/1986, do 14 de abril, de medidas especiais en materia de saude publica, na
Lei 14/1986, do 25 de abiril, xeral de sanidade, na Lei 33/2011, do 4 de outubro, xeral de
saude publica, e na Lei 8/2008, do 10 de xullo, de saude de Galicia.

Neste sentido, a Lei organica 3/1986, do 14 de abril, de medidas especiais en materia de
saude publica, preve, no seu artigo primeiro, que co obxecto de protexer a saude publica e
previr a sua perda ou deterioracion, as autoridades sanitarias das distintas administraciéns
publicas poderan, dentro do ambito das suas competencias, adoptar as medidas previstas
na dita lei cando asi 0 exixan razons sanitarias de urxencia ou necesidade.

O artigo segundo habilita as autoridades sanitarias competentes para adoptaren medi-
das de reconecemento, tratamento, hospitalizacion ou control cando se aprecien indicios
racionais que permitan supor a existencia de perigo para a saude da poboacién debido a
situacion sanitaria concreta dunha persoa ou grupo de persoas ou polas condiciéns sa-
nitarias en que se desenvolve unha actividade. E, para o caso concreto de enfermidades
transmisibles, o artigo terceiro dispdn que, co fin de controlalas, a autoridade sanitaria,
ademais de realizar as accions preventivas xerais, podera adoptar as medidas oportunas
para o control dos enfermos, das persoas que estean ou tefian estado en contacto con
estes e do contorno inmediato, asi como as que se consideren necesarias en caso de risco
de caracter transmisible.

Pola sua banda, o artigo 26 da Lei 14/1986, do 25 de abiril, xeral de sanidade, prevé a
posibilidade de que as autoridades sanitarias poidan adoptar as medidas preventivas que
consideren pertinentes cando exista ou se sospeite razoablemente a existencia dun risco
inminente e extraordinario para a saude. A duracion das ditas medidas fixarase para cada
caso, sen prexuizo das prorrogas sucesivas acordadas por resolucions motivadas, e non
excedera o que exixa a situacién de risco inminente e extraordinario que as xustificou.

A Lei 33/2011, do 4 de outubro, xeral de saude publica, recolle, asi mesmo, nos seus
artigos 27.2 e 54, a posible adopcion de medidas por parte das autoridades sanitarias en
situaciéns de risco para a saude das persoas.

E no ambito autonémico, a Lei 8/2008, do 10 de xullo, de saude de Galicia, no seu arti-
go 34 inclue, entre as intervenciéns publicas que poderan exercer as autoridades sanitarias
competentes sobre as actividades publicas e privadas que, directa ou indirectamente, poi-
dan ter consecuencias para a saude, no seu numero 12, a de adoptar as medidas preven-
tivas que se consideren pertinentes en caso de que exista ou se sospeite razoablemente
a existencia dun risco inminente e extraordinario para a saude, cuxa duracién debe fixarse
para cada caso, sen prexuizo das prorrogas sucesivas acordadas por resolucions motiva-
das, que non deberan exceder o que exixa a situacion de risco extraordinario que as xusti-
ficase, e o0 artigo 38 prevé que as autoridades sanitarias poderan levar a cabo intervencions
publicas nos supostos de riscos para a saude de terceiras persoas, nos mesmos termos
previstos nos artigos 2 e 3 da Lei organica 3/1986, do 14 de abril, antes citados.

Asi mesmo, o artigo 49 da mesma lei, na sua letra d), establece que a prestacion de
saude publica por parte do Sistema publico de saude de Galicia comprende, entre outros
aspectos, a prevencion e o control das enfermidades transmisibles. E o seu artigo 52.4,
pola sua banda, recolle a prevision de que, ante situacidéns de crise, alerta ou alarma de
saude publica, o Sistema publico de saude de Galicia respondera con mecanismos e ac-
cions precisas que garantan a proteccion da saude da poboacion.

E, conforme o artigo 33 da Lei 8/2008, do 10 de xullo, a persoa titular da conselleria con
competencias en sanidade ten a condicion de autoridade sanitaria e, segundo o numero 2
do mesmo precepto, correspondelle, no seu ambito competencial, establecer as interven-
cions publicas necesarias para garantir os dereitos e deberes sanitarios da cidadania.

Por ultimo, procede salientar que as medidas previstas nesta orde deben entenderse den-
tro do necesario respecto as competencias doutras administracions publicas e as medidas
que, no exercicio de tales competencias, estas adopten. Neste sentido cabe destacar, res-
pecto das persoas que vefan do estranxeiro, que o Estado posue competencia exclusiva en
materia de sanidade exterior ao abeiro do artigo 149.1.162 da Constitucién espafiola. Como
ten sinalado o Tribunal Constitucional, a dita competencia ten por obxectivo a vixilancia, pre-
vencion e eliminacién de riscos para a saude con ocasion do trafico internacional de persoas,
mercadorias, animais e especies vexetais a través de determinados lugares do territorio na-
cional, como é o caso de portos, aeroportos e postos fronteirizos autorizados. Ao abeiro do
dito titulo competencial, e respecto dos riscos asociados ao COVID-19, adoptaronse medi-

das en materia de control sanitario dos pasaxeiros internacionais na disposicion adicional
sexta do Real decreto lei 23/2020, do 23 de xuio, polo que se aproban medidas en materia
de enerxia e noutros ambitos para a reactivacion econdmica, € na Resolucion do 29 de xufio
de 2020, da Direccion Xeral de Saude Publica, Calidade e Innovacion, relativa aos controis
sanitarios que se deberan realizar nos puntos de entrada de Espafia. Agora ben, unha vez
que as persoas procedentes do estranxeiro se atopan en territorio autondmico, entra en
xo0go o aspecto interior da actividade publica en materia sanitaria e, polo tanto, a competen-
cia autondmica en materia de sanidade interior, coa posible adopcién, no exercicio da dita
competencia autonémica e dentro do necesario respecto a aquela competencia estatal, das
medidas de prevencion necesarias para a proteccién da saude publica no ambito territorial
da Comunidade Auténoma de Galicia.

En particular, polo que se refire a pasaxeiros con orixe en calquera aeroporto ou porto
situado fora do territorio espafol, xa deben, de acordo coa Resolucién do 29 de xufio de
2020, da Direccion Xeral de Salde Publica, Calidade e Innovacion, relativa aos controis
sanitarios que se deban realizar nos puntos de entrada de Espana, cubrir un formulario
de saude publica recollido no anexo desa resolucion, que inclue, entre outros datos, o
numero de teléfono onde se poden localizar e o enderezo de estadia. En aplicacion do
principio de eficiencia, para evitar cargas administrativas innecesarias, estas persoas
poderan ser eximidas da obriga de comunicacion establecida nesta orde no momento
en que a Administracién xeral do Estado ceda os correspondentes datos de contacto a
Administracion autondmica para o exercicio das suas competencias en materia de saude
publica.

Na sua virtude, en aplicacion do punto sexto do Acordo do Consello da Xunta de Ga-
licia, do 12 de xuio de 2020, sobre medidas de prevencion necesarias para facer fronte
a crise sanitaria ocasionada polo COVID-19, unha vez superada a fase lll do Plan para a
transicién cara a unha nova normalidade, e na condicién de autoridade sanitaria conforme
o artigo 33 da Lei 8/2008, do 10 de xullo, de saude de Galicia,

DISPONO:
Primeiro. Obxecto

O obxecto da presente orde é o establecemento de medidas de prevencién para facer
fronte & crise sanitaria ocasionada polo COVID-19 en relaciéon coa chegada a Comunidade
Auténoma de Galicia de persoas procedentes doutros territorios.

Segundo. Ambito de aplicacién e alcance

As medidas previstas na presente orde seran de aplicacion en todo o territorio da Co-
munidade Auténoma de Galicia.

As ditas medidas enténdense dentro do necesario respecto as competencias doutras
administracions publicas e as medidas que, no exercicio de tales competencias, estas
adopten.

Terceiro. Medidas aplicables as persoas con sintomatoloxia compatible co COVID-19

1. Calquera persoa que chegue a Comunidade Autdbnoma de Galicia despois de ter
estado, dentro do periodo dos catorce dias naturais anteriores & sua chegada, féra do terri-
torio autonémico e que experimente algun dos sintomas mais comuns compatibles co CO-
VID-19, tales como febre, calafrios, tose, sensacién de falta de aire, diminucién do olfacto
e do gusto, dor de garganta, dores musculares, dor de cabeza, debilidade xeral, diarrea ou
vomitos, debera permanecer no seu domicilio ou no lugar de aloxamento e comunicalo ao
Servizo Galego de Saude coa maior brevidade.

2. Para os efectos do disposto no nimero anterior, as persoas residentes na Comunida-
de Auténoma de Galicia deberan pdrse en contacto co seu médico de cabeceira a través
dunha consulta telefonica para que este poida determinar o que proceda.

No caso de persoas non residentes na Comunidade Autonoma de Galicia, estas de-
beran chamar ao teléfono 881 00 20 21, co fin de que se lles dean as indicacions que
procedan.

3. No caso de existiren persoas conviventes no domicilio ou no lugar de aloxamento, as
persoas con sintomatoloxia compatible co COVID-19 deberan evitar o contacto con elas e,
se é posible, usar un cuarto de forma exclusiva ata recibir instruciéons do servizo sanitario.

Cuarto. Medidas aplicables as persoas procedentes de determinados territorios

1. As persoas que cheguen & Comunidade Autbnoma de Galicia despois de ter estado,

dentro do periodo dos catorce dias naturais anteriores a dita chegada, en territorios cun-
ha alta incidencia do COVID-19 en comparacién coa existente na Comunidade Autbnoma

galega ou respecto dos cales non se dispofia de informacién ou de datos fiables sobre a
situacion epidemioloxica existente neles, quedan sometidas as seguintes medidas de pre-
vencion:

a) No prazo maximo de 24 horas desde a sua chegada a Comunidade Auténoma de
Galicia, as ditas persoas deberan comunicar os datos de contacto e de estadia na Co-
munidade Auténoma de Galicia que se recollen no anexo. Para tal fin, deberan cubrir o
formulario dispofiible no enderezo https://coronavirus.sergas.gal/viaxeiros ou ben submi-
nistrar os ditos datos chamando ao teléfono 881 00 20 21. Asi mesmo, tamén sera posible
a comunicacion dos datos de contacto a través da aplicacion que para estes efectos poida
habilitar a Conselleria de Sanidade.

Os datos debe subministralos a propia persoa ou o seu representante legal, que seran
responsables de que a informacion recollida sexa veraz e precisa.

A obriga prevista nesta letra € aplicable tanto as persoas residentes no territorio da Co-
munidade Auténoma de Galicia como as non residentes no dito territorio e debera cumprir-
se independentemente da presenza ou non de sintomas compatibles co COVID-19.

b) Os datos subministrados seran empregados polas autoridades sanitarias autonémi-
cas exclusivamente para contactar coas ditas persoas para o cumprimento de finalidades
de saude publica, para os efectos de facilitarlles a informacién e as recomendacions sa-
nitarias que procedan, asi como, de ser o0 caso, en atencion as concretas circunstancias
concorrentes, para a adopcion das medidas sanitarias que resulten necesarias, sempre de
acordo coa lexislacion aplicable e buscando, de maneira preferente, a colaboracién volun-
taria da persoa afectada coas autoridades sanitarias.

2. Mediante resolucion da persoa titular da direccién xeral competente en materia de
saude publica determinaranse os territorios a que se refire o nimero 1, os cales poderan
ser territorios pertencentes a outras comunidades auténomas, paises estranxeiros ou terri-
torios dentro deles. A dita resolucion sera obxecto de publicacién no Diario Oficial de Gali-
cia e na paxina web do Servizo Galego de Saude, e debera ser obxecto de actualizacién,
como minimo, cada 15 dias naturais.

3. Garantirase, en todo caso, o respecto a normativa en materia de proteccion de datos
de caracter persoal. Os datos persoais comunicados de acordo coa letra a) do numero 1
eliminaranse aos 28 dias naturais da chegada @ Comunidade Auténoma de Galicia.

Quinto. Obrigas de informacién e colaboracién na difusion

1. Os establecementos de aloxamento turistico situados na Comunidade Autbnoma de
Galicia deben informar as persoas usuarias da obriga prevista na letra a) do nimero 1 do
punto cuarto. En particular, deberan situar na recepcion e en lugares visibles dos estable-
cementos cartelaria informativa co contido que determine a Conselleria de Sanidade.

2. Asi mesmo, as axencias de viaxes, os operadores turisticos e as companias de trans-
porte terrestre, aéreo ou maritimo e calquera outro axente similar que opere na Comuni-
dade Autdonoma de Galicia deberan informar as persoas usuarias, no inicio do proceso de
venda dos billetes con destino na Comunidade Auténoma de Galicia, da dita obriga e, asi
mesmo, deberan situar en lugares visibles dos establecementos situados na Comunidade
Auténoma de Galicia en que desenvolvan as suas actividades cartelaria informativa co
contido que determine a Conselleria de Sanidade.

3. As empresas que desenvolvan a sua actividade na Comunidade Auténoma de Galicia
deberan informar da dita obriga os seus traballadores que cheguen a Comunidade Auté-
noma de Galicia despois de ter estado, por motivos laborais, dentro do periodo de catorce
dias naturais previo a sua chegada, nos territorios a que se alude no punto cuarto.

4. A Conselleria de Sanidade remitira, asi mesmo, cartelaria informativa as entidades
competentes para a xestion das estacions de autobuses e ferrocarris, portos e aeroportos
situados na Comunidade Auténoma de Galicia, para os efectos da que poidan colaborar
na difusion destas medidas mediante a sua colocacién en lugares visibles das indicadas
instalacions.

Sexto. Control do cumprimento das medidas e réxime sancionador

Os servizos de inspeccion autondmicos ou municipais, no ambito das suas competen-
cias, seran os encargados de vixiar o cumprimento das medidas recollidas nesta orde.

Os posibles incumprimentos seran sancionados polas autoridades autonémicas compe-
tentes de acordo coa lexislacion aplicable.

Sétimo. Colaboracion cos concellos e organizacions non gobernamentais

Para o mellor cumprimento e efectividade das medidas previstas nesta orde, a Adminis-
tracion autonémica promovera a colaboracién cos concellos e coas organizacions non go-
bernamentais que desenvolvan funcions de informacién, atencién e asistencia as persoas

¥

que cheguen & Comunidade Autdonoma de Galicia, especialmente as que se encontren en
situacion desfavorecida.

Oitavo. Seguimento e avaliacion das medidas

As medidas preventivas previstas neste orde seran obxecto de seguimento e avaliacién
continua co fin de garantir a sia adecuacion a evolucion da situacion epidemioldxica e
sanitaria. Para estes efectos, poderan ser obxecto de modificacion ou supresién mediante
orde da persoa titular da conselleria competente en materia de sanidade.

Noveno. Eficacia

As medidas previstas nesta orde teran efectos desde o dia seguinte a data da sua pu-
blicacion no Diario Oficial de Galicia e manteranse ata o levantamento da declaraciéon de
situacion de emerxencia sanitaria de interese galego efectuada polo Acordo do Consello da
Xunta do 13 de marzo de 2020, sen prexuizo do indicado no punto anterior.

Santiago de Compostela, 27 de xullo de 2020

Jesus Vazquez Almuina
Conselleiro de Sanidade

ANEXO
Datos que deben ser obxecto de comunicacién

B Datos persoais:

— Numero de pasaporte, NIE ou DNI*.
— Nome*.

— Apelidos*.

— Territorio de procedencia®.

B Datos de contacto:

— Teléfono *(teléfono propio do suxeito ou teléfono do lugar de estadia, no caso de que
o suxeito non dispofa de teléfono propio).

— Correo electrénico.

B Datos da estadia:

— Data de chegada ao territorio da Comunidade Auténoma de Galicia*.
— Data de saida do territorio da Comunidade Auténoma de Galicia.

— Enderezo do lugar de estadia:

] Rua, avenida...*

1 Cédigo postal.

1 Municipio*.

L1 Provincia®.

(Marcados con *): campos obrigatorios

